
STRATEGIK BOSHQARUV 
HISOBI AXBOROT 
TAʼMINOTINING 
TAKOMILLASHTIRISH 
YO‘NALISHLARI
Maxmudov Asliddin Sirojiddin o‘g‘li
TDIU tadqiqotchisi

Annotatsiya: Tadqiqotda xorijda qo‘llanilayotgan strategik boshqaruv hisobining zamonaviy konsepsiyalari o‘rganilgan. 
Ularni mamalakatimizdagi xo‘jalik yurituvchi subyektlar amaliyotida joriy etish zarurligi asoslangan.

Kalit soʻzlar: Qiymat zanjiri, strategik joylashuv, strategik boshqaruv, strategik uchburchak, maqsadli boshqaruv, budjet-
lashtirish, transfert baholash, institutsional, ko‘zda tutilmagan xolatlar, xarajatlarni boshqarish.
Abstract: The study examined modern concepts of strategic management accounting used abroad. The need to implement 
these concepts in economic entities in our country was substantiated.

Key words: Value chain, strategic positioning, strategic management, strategic triangle, target management, budgeting, 
transfer pricing, institutional, contingencies, cost management.
Аннотация: В ходе исследования были рассмотрены современные концепции стратегического управленческого 
учета, используемые за рубежом. Обосновано необходимость внедрения этих концепции в хозяйствующих субъ-
ектах нашей стране.

Ключевые слова: Цепочка создания стоимости, стратегическое позиционирование, стратегическое управление, 
стратегический треугольник, целевое управление, бюджетирование, трансфертное ценообразование, институци-
ональные, непредусмотренные случаи, управление затратами.

K I R I S H
Yangi O‘zbekiston  taraqqiyotida aholi daromad manbalarini oshirishga, qolaversa, sanoat tarmoqlarini 

barqaror rivojlantirish hamda ularda bozor iqtisodiyoti tamoyillarini shakllantirishga qaratilgan qator qonuniy 
chora-tadbirlar amalga oshirilmoqda.  

 O‘zbekiston Respublikasi Prezidenti tomonidan imzolangan “2022–2026-yillarga mo‘ljallangan Yangi 
O‘zbekiston Taraqqiyot strategiyasi”da milliy iqtisodiyotni tez surʼatlarda rivojlantirish va yuqori o‘sish ko‘rsat-
kichlarini qo‘llab-quvvatlash maqsadida iqtisodiyotni elektr energiyasi bilan uzluksiz taʼminlash yo‘nalishi bel-
gilab qo‘yilgan. Shuningdek, “Yashil iqtisodiyot” texnologiyalarini barcha sohalarda faol joriy etish, iqtisodiy 
energiya samaradorligini 20 foizga oshirish orqali sanoat tarmoqlarida yo‘qotishlarni kamaytirish va resurs-
lardan samarali foydalanishni oshirish kabi ustuvor vazifalarni amalga oshirish bugungi kunda muhim mas-
alalardan biri hisoblanadi. Bunday vazifalarni muvaffaqiyatli bajarish uchun xo‘jalik yurituvchi subyektlarda 
yangi va zamonaviy boshqaruv usullarini joriy qilish, mavjud resurslardan samarali foydalanish va sohalarda 
innovatsion yondashuvlarni kengaytirish juda muhimdir.

M A V Z U G A  O I D  A D A B I Y O T L A R  S H A R H I
Bugungi kunda xorijiy va mahalliy iqtisodchi olimlari tadqiqotlari, shuningdek, amaliyot maʼlumotlari aso-

sida xo‘jalik yurituvchi subyektlarda reja va tahliliy ko‘rsatkichlar tizimining shakllanishida strategik boshqaruv 
hisobi axborot manbalari aniq belgilash hamda ushbu jarayonlarni tadqiq qilish muhim ahamiyat kasb etadi.

Strategik boshqaruv hisobi vositasi sifatida tanlab olingan Strategik prognoz balansi xo‘jalik yurituvchi 
subyektning strategiyasini amalga oshirish bo‘yicha joriy faoliyatni tartibga solish imkoniyatini beradi. Bunday 
tartibga solish jarayoni nazorat ko‘rsatkichlarini pejalashtirilgan va haqiqiy erishilgan miqdorlarni taqqoslash 
yo‘li bilan qayta aloqa tamoyili bo‘yicha amalga oshiriladi.

O‘zbekistonlik iqtisodchi olimlar tomonidan boshqaruv hisobi bo‘yicha mustaqillikdan keyingi davrlarda 
boshqaruv hisobining nazariy-uslubiy asoslari borasida ilmiy izlanishlar olib borilgan. Jumladan, A.K.Ibragimov, 
B.A.Xasanov, R.D.Dusmuratov, R.O.Xolbekov, B.Yu.Maxsudov, A.X.Pardayev, N.B.Abdusalomova, 
U.U.Kostayev, B.Mengliqulov, N.Sh.Xajimurodov, L.A.Eshonkulovlar buxgalteriya hisobi va boshqaruv hiso-
bining muayyan sohalarida ilmiy tadqiqotlar olib borganlar. Mazkur tadqiqot ishlarida ilgari surilgan nazariya 
va ilmiy takliflar mamlakatda boshqaruv hisobini takomillashuvi uchun xizmat qilib kelmoqda hamda ushbu 
tadqiqot ishining ilmiy-uslubiy manbalarini tashkil etadi.

Iqtisodchi olim A.Padaev tadqiqotlarida Strategik tahlil, prognozlashtirish va rejalashtirish, shuningdek, 
alohida olingan ixtiyoriy xo‘jalik yurituvchi subyektning o‘ziga xosligini to‘liq aks ettiruvchi ssenariy modellash
tirish uslubining mohiyati keng yoritib berilgan. Mazkur modeldan foydalanib, muhim tahliliy hamda istiqbolni 
belgilovchi ko‘rsatkichlarni o‘zida aks ettirgan Strategik boshqaruv hisobotini tuzish kerak, degan xulosaga 
kelingan. Xo‘jalik yurituvchi subyektning Strategik boshqaruv hisoboti masʼuliyat markazlarida shakllanadigan 
biznes-rejalar va joriy budjetlar shakllanishi hamda ularning bajarilishini inobatga olgan holda tuzilishi kerak.

T A D Q I Q O T  M E T O D O L O G I YA S I
Tadqiqot ishini bajarishda ma’lumotlarni to‘plash, umumlashtirish, guruhlash, taqqoslash, induksiya va 

deduksiya usullarini qo‘llagan holda MHXS asosida majburiyatlarni hisobga olishning xorijiy va mahalliy iqti-
sodchi olimlarning tadqiqotlaridan foydalanilgan.

T A H L I L  V A  N A T I J A L A R
Eng asosiysi – xo‘jalik yurituvchi subyektlarda strategik boshqaruv hisobini tashkil qilish hamda yuritish 

uchun taklif qilinayotgan strategik prognoz balansida, yuqorida alohida qayd qilinganidek, moliyaviy ko‘rsat-
kichlarning strategik parametrlari bilan bir qatorda, ilk bor nomoliyaviy xususiyatlarga ega bo‘lgan ko‘rsat-
kichlarni ham hisobga olinishi zarur. Bu esa, o‘z navbatida, xo‘jalik yurituvchi subyektlarga strategik maqsadga 
erishish uchun nafaqat resurs salohiyati (moddiy, moliyaviy va mehnat), balkim xo‘jalik yurituvchi subyektlar shu 
paytgacha eʼtiborga olmaydigan muhim omillar yig‘indisi, yaʼni “bilim salohiyati” ham hisobga olinishi kerakligini 
ko‘rsatadi. Mana shu fikr-mulohazalardan kelib chiqib, shuningdek, “O‘zkimyosanoati” AJ amaliyotini o‘rganish 
asosida Strategik prognoz balansini shakllantirishning asosiy bosqichlarini 1-rasm ko‘rinishida ifodalandi.

Ushbu rasmda keltirilgan aloqadorlikka amal qilish Strategik prognoz balansini shakllantirishning asosiy 
bosqichlarini kuzatish va alohida bosqichlar orasidagi ichki o‘zaro aloqalarni aniq ko‘rsatish imkoniyatini beradi. 
Chetlanishlar alohida masʼuliyat markazlari darajasidagi kabi butun xo‘jalik yurituvchi subyekt bo‘yicha, shu
ningdek, o‘rta tarmoq ko‘rsatkichlariga nisbatan ham belgilanadi.

Shunday qilib, boshqaruvning Strategik va operativ darajalari orasidagi doimiy moslik ushlab turiladi va 
joriy operativ va Strategik prognozlar va rejalarning muhim moslashuvi taʼminlanadi.

1-rasm. Strategik prognoz balansini shakllantirish  jarayonining chizmasi.

Tadqiqot natijalari bo‘yicha Strategik boshqaruvni amalga oshirishda Strategik prognoz balansi tahlili shakl
lanish jarayonlari bilan uzviy bog‘liq bo‘lgan uch funksional maydon ajratib ko‘rsatildi:

- Strategik qarorlar qabul qilish va yangi vazifalarni shakllantirish;
- Strategik prognoz balansida belgilangan moliyaviy hamda nomoliyaviy ko‘rsatkichlar va kCCKM kuzatish 

yo‘li orqali belgilangan strategiyaga erishish holatini doimiy va uzluksiz tarzda monitoring qilib borish;  
- Strategik yo‘nalishlarning o‘zgarishini va tanlangan strategiyani qayta ko‘rib chiqish.
Bizning fikrimizcha, belgilangan funksional hududlar Strategik prognoz balansi ijrosi amalda uchta asosiy: 

tayyorlash, shakllantirish va bashorat qilish davrlarining uzviyligiga bog‘liq.
Xo‘jalik yurituvchi subyektlarda ana shu takliflar asosida shakllantirilishi mumkin bo‘lgan Strategik prognoz 

balansining namunaviy shakli quyidagi 1-jadvalda keltirildi.
Taklif etilayotgan jadval namunaviy maqomga ega bo‘lib, xo‘jalik yurituvchi subyektlardagi moliyaviy hamda 

nomoliyaviy ko‘rsatkichlar soni, ularning alohida moddalari, shuningdek kCCKM maʼlumotlari hajmining sezilarli 
darajada kattaligi bois, ular haqidagi moddalar bo‘yicha maʼlumotlar alohida keltirilmadi.

Strategik prognoz balansi Strategik boshqaruv hisobida maʼlumotlar bazasining ichki tashkiliy bilimlar bilan 
tezkor integrasiyalashuvini taʼminlagan holda, maʼlumotlar bazasining zarur yaxlitligini va uning Strategik bosh-
qaruv qarorlari qabul qilishdagi samarasini keskin oshiradi.

Biroq, xo‘jalik yurituvchi subyektlar Strategik boshqaruv hisobining markaziy elementi hisoblangan prognoz 
balansini Strategik hisobotning boshqa shakllaridan ayri holda olib qaramaslik kerak. Aniqroq ifoda qiladigan 
bo‘lsak, Strategik boshqaruv hisoboti shakli sifatida uning ajralmas qismlari hisoblanadigan Strategik maqsadlar 
natijasida olinadigan foydaning bashorati, pul oqimlari budjeti, sarmoya va investitsiyalar budjeti, bozor ulushi
ning o‘sish bashorati va shu kabi hisobot shakllari bilan Strategik prognoz balansi hamma vaqt hamohang 
shakllantirilishi maqsadga muvofiqdir.

Ana shu qayd qilingan hisobot shakllari va Strategik prognoz balansining o‘zaro ichki muhim bog‘liqligi 
shundaki – ularda asosiy moddalar tuzilishi, ular miqdorining o‘zgarishi hamda kCCKMning bir hisob-kitoblari 
batafsil aks ettirilgan bo‘ladi. Bular esa o‘z navbatida tegishli tahliliy hisob-kitoblarni amalga oshirish, natijalarni 
xolisona baholash, vujudga kelgan Chetlanishlar sabablarini aniqlash imkoniyatlarini samarali.

1-jadval. “O‘zkimyosanoati” aksiyadorlik jamiyatining 2023-yilgacha bo‘lgan Strategik prognoz balansi.
T.r. Balans ko‘rsatkichlari 2023-haqiqatda 2024-y. 2025-y. 2026-y. 2025-y.

Moliyaviy ko‘rsatkichlar prognozi (mlrd. so‘mda).
1. Aylanma mablag‘lar 3 978,5 5 262,2 4 735,9 6 014,6 8 300,2

2. Oborotdan tashqari mablag‘lar 14 097,5 18 251,2 16 426,1 20 861,2 28 788,4

3. Moliyaviy mablag‘lar 3 549,4 6 174,7 5 557,3 7 057,7 9 739,7

4. Moliyaviy quyilmalar 12,7 32,6 29,3 37,2 51,4

5. Qimmatli qog‘ozlar va nomoddiy aktivlar 71,8 78,5 70,7 89,7 123,8

Balansning jami aktivi 21 709,8 29 799,2 26 819,3 34 060,5 47 003,5
6. Kapital va rezervlar 5 460,3 9 096,7 8 187,0 11 797,5 18 280,6

7. Taqsimlanmagan foyda 5 243,7 6 252,3 5 627,1 5 746,4 5 830,0

8. Majburiyatlar 11 005,9 14 450,2 13 005,2 16 516,6 22 792,9

Balansning jami passivi 21 709,8 29 799,2 26 819,3 34 060,5 47 003,5

Moliyaviy ko‘rsatkichlar indeksi 1,0 1,37 0,90 1,27 1,38
Nomoliyaviy ko‘rsatkichlar prognozi

1. Innovatsion faollik darajasi (indeksi) 1,0 1,20 2,20 2,5 3,0

2. Investitsion faollik darajasi (indeksi) 1,0 1,05 1,20 1,25 1,30

3. Mutaxassislar intelektual salohiyat darajasi 
(indeksi) 1,0 1,50 2,30 2,80 3,30

4. IT-texnologiyalar samaradorligi (indeksi) 1,0 1,50 2,50 3,0 4,0

Nomoliyaviy ko‘rsatkichlar indeksi 1,0 1,3 2,1 2,4 2,9
Jami 2,0 2,7 3,0 3,7 4,3

Strategik salohiyat indeksi (SSI) 1,0 1,3 1,5 1,8 2,1

Belgilanayotgan Strategik maqsadga erishishning samarali yo‘llarini aniqlash, tahlil qilish, ulardan oqilona 
foydalanish, resurslarni tejab-tergash hamda ulardan foydalanish samaradorligini oshirish Strategik boshqaruv 
hisobining asosiy vazifasi hisoblanadi.

Iqtisodchi olimlar tomonidan olib borilgan ilmiy tadqiqotlarda ushbu vazifa Strategik salohiyatni baholash 
va tahlil qilish orqali ham ko‘rib chiqilgan.

Biz tomonimizdan “Strategik salohiyat”ning ilmiy mohiyatini o‘rganishda turli xil yondashuvlarning tahliliga 
asoslanib, uning umumlashgan ko‘rinishi quyidagicha taklif qilamiz:

- moddiy va nomoddiy resurslar majmua va ularni jalb qilish manbalari;
- oldinga qo‘yilgan Strategik maqsadlardan kelib chiqqan holda resurslardan samarali foydalanishda 

imkoniyat, qobiliyat va vakolatlarning mavjudligi;
- vaqtinchalik istiqbolga qo‘yilgan Strategik maqsad bo‘yicha maksimal natijaga erishishni tatbiq etish 

qobiliyati.
Xo‘jalik yurituvchi subyektning Strategik maqsadlariga erishishida Strategik salohiyatdan samarali foyda-

lanish uchun zaxirada mavjud bo‘lgan yoki foydalanilayotgan resurslar, tashkiliy bilimlar, vakolatlar va imkoni-
yatlarni umumlashgan kompleks xususiyatlar sifatida qarash tavsiya qilinadi.

Olib borilgan tahlil asosida biznesning ikki muhim jihati hisoblangan Strategik Rivojlanish va qayta ishlab 
chiqarish tutashuvini belgilash orqali Strategik salohiyatni  ko‘rib chiqish tavsiya qilinadi.

Tashqi sharoitning o‘zgarmagan holatida biznesning ushbu birinchi tutashuvidan foydalanish ishlab chiqa-
rishning o‘sishi va faoliyatning uzluksiz davom etishini taʼminlab beradigan asosiy manba bo‘lib xizmat qiladi. 
Bunda, qisqa va o‘rta muddatli istiqbolda barqaror tashkiliy yaxlitlikning mavjudligi biznesning zaruriy sharti 
bo‘lib hisoblanadi.

Biroq, faqat qayta ishlab chiqarish tutashuvining uzoq muddatli istiqbolda mavjudligi yetarli bo‘lmaydi. Har 
qanday xo‘jalik yurituvchi subyektning Rivojlanish istiqbollari, mavjud resurslardan tejab-tergab foydalanish, 
ularning miqdorini imkon qadar kengaytirish, raqobat mavqesini mustahkamlash, boshqaruv ko‘nikmalarini 
rivojlantirish, qobiliyat va tashkillashtirish bilimlariga ega bo‘lishga bog‘liq. Buning barobarida, u endi biznesning 
mavjud sharti bo‘lgan qayta ishlab chiqarishga emas, balki tashqi va ichki muhit talablari o‘zgarishi orqali 
aniqlanadigan innovatsion va ichki o‘zgartirishlar jarayonlariga ham bevosita bog‘liq bo‘lib boradi. Rivojlanish 
tutashuvi orqali bilimlar oshadi, innovatsiya va sarmoya jarayonlari tatbiq etiladi.

Strategik boshqaruv hisob tizimida Strategik salohiyatning dual tabiati u haqida kompleks tasavvurga 
ega bo‘lish imkoniyatini yaratadi, uni baholashda har tomonlama majmuaviy yondashish uchun shart-sharoit 
yaratadi. Shunga ko‘ra, Strategik boshqaruv hisob tizimida baholash, tahlil qilish, Strategik salohiyatni yorqin 
tasavvur etish kabi hisob-tahlil funksiyalarini taʼminlab berish vazifasi birlamchi ahamiyatni kasb etadi.

Yuqorida berilayotgan ilmiy taklif va xulosalar asosida yondashuv, mulk shakli va faoliyat turidan qatʼiy 
nazar, har qanday xo‘jalik yurituvchi subyektda Strategik boshqaruv hisobini tarzda tashkil qilish va yuritish 
uchun real imkoniyat yaratib beradi.

Ana shu berilgan ilmiy takliflarning amaliyotda ishlash mexanizmini ko‘rsatish maqsadida xo‘jalik yurituvchi 
subyekt faoliyatining Strategik taraqqiyotini modellashtirish variantlari ko‘rsatib berildi.

X U L O S A  V A  T A K L I F L A R
Iqtisodiyot mutaxassislari foydali qazilmalarni o‘zlashtirish strategiyasini ishlab chiqish metodologiyasi 

bo‘yicha quyidagi modellarni ajratib ko‘rsatgan:
indikativ rejalashtirish modellari;
istiqbolli rejalashtirish modellari;
Strategik prognozlashtirish modellari.
Strategik prognozlashtirish modeli rejalashtirish modellaridan quyidagi xususiyatlar bo‘yicha jiddiy ustun-

likka ega hisoblanadi:
prognozlashtirish chuqurligi rejalashtirish chuqurligidan anchayin katta;
loyiha qarorlarining nisbatan aniq tafsilotlariga asoslanadigan rejalashtirishdan farqli ravishda Strategik 

prognozlashtirish ijtimoiy-iqtisodiy Rivojlanish bo‘yicha asosiy parlamentarning uzoq muddat mobaynida 
barqaror o‘zgarishiga tayanadi;

rejalashtirishda ko‘rsatkichlarning o‘zgarish dinamikasi muhim ahamiyat kasb etadi, shu sababli bunday 
ko‘rsatkichlar soni judayam ko‘p. Prognozlashtirishda, odatda, vaqt oralig‘i bo‘yicha (5-10 yildan keyin) bir 
nechta nazorat nuqtalari bilan chegaralanadi;

prognozlashtirili shakllantirishning asosi bo‘lib ularning o‘zgarishi bo‘yicha prognozlar bilan to‘ldiriladigan 
obyektlarning tezkor va taktik rejalashtirish bo‘yicha asosiy haqiqatdagi va loyihaviy tavsiflari hisoblanadi, vaqt 
intervallarining umumiyligi esa prognozlashtirish va rejalashtirish modellarini bir vaqtning o‘zida ishlab chiqish 
va o‘zaro tuzatish imkonini beradi.

